
உங்களுடைய பிள்ளை குற்றம் சாட்டப்பட்டிருக்கிறாரா?

 2ம் பக்கத்தில் இன்னும் உள்ளது 

❢
இந்தப் பக்கங்களில், 18 வயதுக்குட்பட்ட ஒருவரே 

பிள்ளை எனக் குறிப்பிடப்படுகிறார். 

இளைய�ோர் குற்றவியல் சட்டத்தில் நிபுணத்துவம் 

பெற்ற ஒரு வழக்கறிஞரின் ஆல�ோசனை 

குற்றஞ்சாட்டப்பட்டுள்ள ஒரு பிள்ளைக்கு 

அவசியமாகும். உங்கள் பிள்ளைக்கான வழக்கறிஞர் 

ஒருவருக்குப் பணம்செலுத்த உங்களால் 

முடியாவிட்டால், சட்ட உதவி ஒன்ராறிய�ோ (Legal Aid 
Ontario) அவருக்குப் பணம் செலுத்தக்கூடும்.

உங்களின் பிள்ளை குற்றவாளியாக 

இருந்தாலென்ன, இல்லாவிட்டாலென்ன அவருக்குக் 

கட்டாயமாக வழக்கறிஞர் ஒருவர் தேவை. குறித்த 

விடயம் பாரதூரமான ஒரு விடயமில்லையென 

உங்களின் பிள்ளை நம்பினாலும்கூட அவருக்குக் 

கட்டாயமாக வழக்கறிஞர் ஒருவர் இருக்கவேண்டும். 

ஏனென்றால் அடுத்தாக நிகழக்கூடியது 

பாரதூரமானதாக இருக்கக்கூடும்.

உங்களுடைய பிள்ளை கைதுசெய்யப்பட்டால், 

குற்றம்சாட்டப்பட்டால் அல்லது நீதிமன்றத்துக்குச் 

செல்லவேண்டியிருந்தால், அது பற்றி உங்களுக்குத் 

தெரிவிப்பது காவல்துறையினரின் கடமையாகும். 

உங்களுடைய பிள்ளையின் வழக்கைப் பற்றி 

அறிந்திருப்பதும் அதில் சம்பந்தப்படுவதும் 

நல்லது. முடிந்தால், உங்களுடைய பிள்ளையுடன் 

காவல்நிலையத்திற்கும் நீதிமன்றத்திற்கும் 

நீங்கள் செல்லவேண்டும். நீதிமன்றத்திற்கு நீங்கள் 

செல்லாவிடில், உங்களை வரும்படி நீதிபதி ஒருவர் 

உத்தரவிடலாம்.

என்னுடைய பிள்ளை நீதிமன்றத்துக்குப் 
ப�ோக வேண்டுமா?

உங்களுடைய பிள்ளைமீது குற்றம் 

சாட்டப்பட்டிருந்தால், ப�ொதுவில் குற்றவியல் 
நீதிமன்றத்திற்கு அவர் குறைந்தது ஒரு 

தடவையாவது செல்லவேண்டியிருக்கும். அதன் 

பிறகு, நீதிமன்றத்திற்குச் செல்லாமல் வழக்கைக் 

கையாள்வதற்குப் பல வழிகள் உள்ளன.

என்னுடைய பிள்ளை தண்டிக்கப்பட்டால் 
என்ன நடக்கும்? 

ப�ொதுவாக பெரியவர்களைவிடப் பிள்ளைகளைச் 

சட்டம் வித்தியாசமாக தண்டிக்கிறது. 

உதாரணத்துக்கு, சிறைக்குப் பதிலாக எச்சரிக்கை 

அல்லது சமூகத் திட்டம் ஒன்றின் மூலம் 

உங்களுடைய பிள்ளை தண்டிக்கப்படலாம். 

இருப்பினும், மிகவும் பாரதூரமான குற்றங்களுக்குப் 

பிள்ளைகள் சிறைக்குச் செல்லவேண்டியிருக்கலாம். 

சாத்தியமானவற்றை அறிவதற்காக, அவருடைய 

வழக்கறிஞருடன் உங்களுடைய பிள்ளை 

கதைக்கவேண்டும். 

என்னுடைய பிள்ளையின் 
வழக்கறிஞரிடமிருந்து நான் எதை 
எதிர்பார்க்கலாம்?

நீங்கள் பணம் செலுத்தினாலும்கூட, உங்களுடைய 

பிள்ளைக்காகவே அந்த வழக்கறிஞர் 

வேலைசெய்கிறார். எனவே வழக்கறிஞர் 

உங்களுடைய பிள்ளையுடன் பேசுவார், அத்துடன் 

உங்களுடைய பிள்ளையுடன் சேர்ந்து முடிவுகளை 

எடுப்பார்.

வழக்கு எவ்வாறு நடக்கிறது என்பதை உங்களுக்குத் 

தெரியப்படுத்தும்படி அந்த வழக்கறிஞரை நீங்கள் 

கேட்கலாம். கேள்விகளையும் நீங்கள் கேட்கலாம். 

ஆனாலும், உங்களுடன் பரிமாறலாமென 

உங்களுடைய பிள்ளை ச�ொன்னாலேயன்றி அந்தத் 

தகவல்களை உங்களுடன் அந்த வழக்கறிஞர் 

பரிமாறமுடியாது.

என்னுடைய பிள்ளை பாடசாலைக்குச் 
செல்லமுடியுமா? 

குற்றவியல் விடயம�ொன்றில் 
சம்பந்தப்பட்டிருந்தாலும்கூட கல்விக்கான உரிமை 

ஒரு பிள்ளைக்கு இருக்கிறது. சில சந்தர்ப்பங்களில், 

வழக்கு முடிவடையும்வரை குறிப்பிட்டத�ொரு 

பாடசாலைக்கு அந்தப் பிள்ளை செல்லமுடியாது 

என்று நீதிமன்றம் ச�ொல்லலாம். இப்படிச் 

ச�ொல்லப்பட்டால் உங்களுடைய பிள்ளையை 

வேற�ொரு பாடசாலைக்கு நீங்கள் அனுப்பமுடியும்.

சில சந்தர்ப்பங்களில், பாடசாலையில் நிகழாத 

விடயங்களுக்குக்கூட பிள்ளையைப் பாடசாலை 

இடைநிறுத்த முடியும் அல்லது வெளியேற்ற முடியும். 

உங்களுடைய பிள்ளையைப் பாடசாலையில்  

வைத்திருப்பதற்கு முயற்சிப்பதற்கு நீங்கள் 

எடுக்கக்கூடிய படிநிலைகள் உள்ளன. இது பற்றி 

அறிவதற்கு சில சமூக முகவர்கள் மற்றும் சட்ட 

மையங்கள் உங்களுக்கு உதவக்கூடும்.

எதிர்காலத்தில் இந்தக் குற்றச்சாட்டுக்கள் 
என்னுடைய பிள்ளைக்கு ஒரு 
பிரச்சினையாக இருக்குமா? 

உங்களுடைய பிள்ளை மீது குற்றம் 

சாட்டப்படும்போது, காவல்துறையும் நீதிமன்றமும் 



10 அங்கத்துவ முகவர்களைக் க�ொண்டு உருவாக்கப்பட்ட CLEO (Community Legal Education Ontario / Éducation 
juridique communautaire Ontario) ஆறு ம�ொழி ஆல�ோசனைக் குழுவுடன் சேர்ந்து CLEO ஆல் இது தயாரிக்கப்பட்டது. 

ஒன்ராறிய�ோ ரிறிலியம் ஸ்தாபனமும் (Ontario Trillium Foundation ) மற்றும் ஒன்ராறிய�ோ 
சட்ட உதவி நிறுவனமும் (Legal Aid Ontario) இந்தத் திட்டத்துக்கு நிதி உதவி அளித்துள்ளன.

இந்தப் பக்கங்களையும் மற்றும் வேறு சட்ட விபரங்களை தகவலிறக்கம் செய்வதற்கு  
www.cleo.on.ca இணையதளத்தை சென்று பார்க்கவும்.

“குறிப்பேடுகள்” எனப்படும் க�ோப்புகள் ஊடாக 

அதனைக் கண்காணிக்கும்.

உங்களுடைய பிள்ளைக்கு 18 வயதான பின்பும்கூட, 

இந்தக் காவல்துறை மற்றும் நீதிமன்றக் 

குறிப்பேடுகள் அவருக்குப் பிரச்சினைகளை 

ஏற்படுத்தக்கூடும்.

உதாரணத்துக்கு, உங்களுடைய பிள்ளையின் 

குறிப்பேடுகள், அவர் ஒரு வேலையைப் 

பெற்றுக்கொள்வதை அல்லது பிற நாடுகளுக்குச் 

செல்வதைச் சிரமமானதாக்கலாம். இந்தக் 

குறிப்பேடுகள், உங்களுடைய பிள்ளையின் குடிவரவு 

நிலையையும் பாதிக்கலாம். சில சந்தர்ப்பங்களில், 

உங்களுடைய பிள்ளையின் குறிப்பேடுகள் 

உங்களுடைய குடும்பத்தவரின் குடிவரவு 

நிலையைக்கூடப் பாதிக்கக்கூடும்.

என்னுடைய பிள்ளை செய்த காரியத்தால் 
ஏற்பட்ட செலவைச் செலுத்தவேண்டும் என 
நான் கேட்கப்பட்டால் என்ன செய்யலாம்?

இன்னொருவருக்குச் ச�ொந்தமானவற்றை 

உங்களுடைய 18 வயதிற்குட்பட்ட பிள்ளை 

சேதப்படுத்தியிருந்தால், அழித்திருந்தால் 

அல்லது திருடியிருந்தால், அதற்கான செலவை 

உங்களிடமிருந்து பெறுவதற்கு உரிமையாளர் 

முயற்சிக்கக்கூடும். நீதிமன்றம் ஒன்று உங்களுக்கு 

உத்தரவிட்டாலேயன்றி, நீங்கள் அதற்குப் பணம் 

செலுத்தவேண்டியதில்லை. பணம் செலுத்தச் 

ச�ொல்லும் ஏதாவது பத்திரங்களை நீங்கள் பெற்றால், 

உடனே அவற்றை ஒரு வழக்கறிஞருக்கு அல்லது சட்ட 

மையத்துக்குக் காட்டுங்கள்.

அந்த உரிமையாளர், உங்களுக்கு எதிராக 

நீதிமன்றத்தில் வழக்கொன்றைத் த�ொடுத்தால், 

அது உரிமையியல் நீதிமன்றத்திலேயே 

நடக்கும், குற்றவியல் நீதிமன்றத்தில் அல்ல. 

பணம்செலுத்தும்படி உங்களுக்கு ஒரு உரிமையியல் 

நீதிமன்றம் உத்தரவிடலாம்

உங்களுக்கு எதிராக வழக்கு த�ொடரப்பட்டதைக் 

கூறும் பத்திரங்கள் உங்களுக்குக் கிடைத்தால், 

பதிலளிப்பதற்கான கால வரம்புகள் உங்களுக்கு 

உள்ளன. எனவே சட்ட உதவியை உடனே 

பெற்றுக்கொள்ளுங்கள். ❢

ப�ொதுவான தகவல்களையே இந்தப் 

பக்கங்களில் நாம் தந்திருக்கிற�ோம். 

உங்களுடைய ச�ொந்த நிலைமைக்கேற்ற 

சட்டரீதியான ஆல�ோசனையை நீங்கள் 

பெற்றுக்கொள்ள வேண்டும். 

இது ஓர் ஆங்கில மூலத்தின் தமிழ் 

ம�ொழிபெயர்ப்பு ஆகும். ஒருவேளை இது 

முரண்பட்டிருந்தால், ஆங்கில பதிப்பைப் 

பார்க்கவும்.

211 Ontario (211 ஒன்ராறிய�ோ) என்பது பல 

ம�ொழிகளில் உதவி செய்யும் தகவல்கள் மற்றும் 

பரிந்துரைப்புக்கான ஓர் இலவச இணைப்பாகும். 
அவர்கள் 24 மணிநேரமும், வாரத்தில் 7 நாட்களும் 

அழைப்புகளை ஏற்பார்கள். உங்களுக்குப் 

பின்வருபவற்றை அவர்கள் கூறமுடியும்:

•	 சட்ட உதவியை எங்கு பெறுவது, மற்றும்

•	 வேறு வகையான உதவிகளுக்குக் குடியேற்ற 
முகமை அல்லது சமுதாய முகமையை எவ்வாறு 
த�ொடர்பு க�ொள்வது.

உள்ளூர் நூலகம் அல்லது சமூகச் சட்ட மையம் 

ஒன்றையும் த�ொடர்புக�ொள்வதற்கு நீங்கள் 

முயற்சிக்கலாம். 

ஒன்ராறிய�ோவைத் த�ொடர்பு க�ொள்வதற்கு: 

	� த�ொலைபேசி.......... 211
	� �செவிப்புலனற்றோருக்கான  

த�ொலைபேசி.......... 1-888-340-1001
�	 .........................211Ontario.ca

மேலும் உதவிகளுக்கு:

உதவி பெறும் வகை

